
अगले साल मई में सेक्टर-7 के स्पोर्ट्स कांप्लेक्स में होगी चैंपियनशिप, 20 से ज्यादा देशों के एथलीट दौड़ेंगेचैंपियनशिप

सफाई, पेयजल, सीवरेज और सड़कों की मरम्मत को लेकर पार्षदों ने उठाए जनसमस्याओं के मुद्दे

{डायरेक्टर स्पोर्ट्स ने प्रशासक 
गुलाब चंद कटारिया को सुपुर्द किया 
चैंपियनशिप का झंडा
{38 साल अंतरराष्ट्रीय चैंपियनशिप 
करवाने का मिला मौका, 1989 में 
सुखना लेक पर हुई थी एशियन रोइंग 
चैंपियनशिप

मोनिका रावत | चंडीगढ़
समर न्यूज 

करीब 38 साल बाद सिटी ब्यूटीफुल 
चंडीगढ़ खेलों में अंतरराष्ट्रीय नक्शे 
पर नजर आएगा। एशियन रिले 
चैंपियनशिप के तीसरे संस्करण का 
आयोजन 2027 में भारत में होने जा 
रहा है और इसके लिए चंडीगढ़ को 
चुना गया है। 
   यह प्रतियोगिता अगले साल मई में 
होगी, जिसके लिए चंडीगढ़ प्रशासन 
ने अभी से तैयारियां शुरू कर दी 
हैं। सेक्टर-7 के सिंथेटिक ट्रैक पर 
20 से ज्यादा देशों के 250 एथलीट 

दौड़ते नजर आएंगे। चंडीगढ़ ही नहीं 
बल्कि पूरे देश के लिए यह बेहद गर्व 
का मौका है। इससे पहले 1989 में 
चंडीगढ़ ने पहली बार एशियन रोइंग 
चैंपियनशिप की मेजबानी की थी।
     हालांकि एशियन रिले चैंपियनशिप 
की मेजबानी हासिल करना आसान 
नहीं था। पिछले महीने हांगकांग में 
एशियन एथलेटिक्स एसोसिएशन की 
मीटिंग थी। इस मीटिंग में 2027 में 

होने वाली एशियन रिले चैंपियनशिप 
पर चर्चा हुई। इसके आयोजन के 
लिए भारत के अलावा सउदी अरब 
ने भी इच्छा जाहिर की। 
   हालांकि मीटिंग में मौजूद चंडीगढ़ 
एथलेटिक्स एसोसिएशन के 
प्रतिनिधियों ने आयोजकों को इस 
चैंपियनशिप की मेजबानी सौंपने के 
लिए तैयार कर ही लिया। दरअसल, 
मई में सउदी अरब में काफी गर्मी 

पड़ती है, जिससे एथलीट्स को 
काफी दिक्कतें आ सकती थीं। 
वहीं, चंडीगढ़ में मई के दिनों में 
मौसम उतना गर्म नहीं होती है। 
इसका चंडीगढ़ को फायदा मिला। 

इसके अलावा सेक्टर-7 के स्पोर्ट्स 
कांप्लेक्स को वर्ल्ड क्लास बनाया 
जा रहा है। यहां अंतरराष्ट्रीय स्तर 
का सिंथेटिक ट्रैक भी बना दिया 
गया है।

सऊदी अरब को पछाड़ एशियन रिले चैंपियनशिप की मेजबानी चंडीगढ़ को 

मोहाली नगर निगम हाउस की बैठक में 
शहर के विकास के मुद्दों पर हुआ मंथन

सागर  पाहवा | मोहाली
समर न्यूज

मोहाली नगर निगम की सामान्य 
सदन (हाउस) बैठक में शहर के 
विकास कार्यों, सफाई व्यवस्था, 
पेयजल आपूर्ति, सीवरेज तथा 
अन्य बुनियादी सुविधाओं से जुड़े 
कई महत्वपूर्ण मुद्दों पर विस्तार से 
चर्चा की गई। बैठक में मेयर, वरिष्ठ 
अधिकारियों और विभिन्न वार्डों के 
पार्षदों ने भाग लिया तथा अपने-
अपने क्षेत्रों की जनसमस्याओं को 
प्रमुखता से उठाया।
  बैठक के दौरान पार्षदों ने 
सड़कों की मरम्मत, स्ट्रीट लाइटों 
की व्यवस्था, सफाई अभियान 
और पेयजल आपूर्ति से जुड़ी 
समस्याओं की ओर प्रशासन का 
ध्यान आकर्षित किया। उन्होंने कहा 
कि शहर के कुछ क्षेत्रों में विकास 
कार्यों की गति अभी भी अपेक्षा के 
अनुरूप नहीं है, जिससे स्थानीय 
लोगों को परेशानियों का सामना 

करना पड़ रहा है। नगर निगम 
अधिकारियों ने बताया कि शहर के 
बुनियादी ढांचे को मजबूत बनाने 
के लिए विभिन्न योजनाओं के तहत 
विकास कार्य लगातार जारी हैं। 
   उन्होंने आश्वासन दिया कि जिन 
परियोजनाओं में किसी प्रकार की 
बाधा आ रही है, उन्हें शीघ्र दूर कर 
कार्यों में तेजी लाई जाएगी। बैठक 
में शहर की सफाई व्यवस्था को 
और बेहतर बनाने के लिए कई 
सुझाव भी दिए गए। पार्षदों ने समय 
पर कूड़ा उठाने, नालों की नियमित 

सफाई सुनिश्चित करने तथा 
बरसात के मौसम को देखते हुए 
जलभराव की समस्या से निपटने 
के लिए प्रभावी कार्ययोजना बनाने 
की मांग की।
   पेयजल और सीवरेज व्यवस्था 
को लेकर भी गंभीर चर्चा हुई। कई 
सदस्यों ने बताया कि कुछ इलाकों 
में पानी की आपूर्ति प्रभावित हो रही 
है, जबकि सीवरेज जाम होने से 
लोगों को भारी परेशानी का सामना 
करना पड़ता है। अधिकारियों ने 
भरोसा दिलाया कि इन समस्याओं 

के स्थायी समाधान के लिए 
आवश्यक कदम उठाए जाएंगे। 
बैठक के अंत में नगर निगम ने शहर 
के समग्र विकास और नागरिकों को 
बेहतर सुविधाएं उपलब्ध कराने की 

अपनी प्रतिबद्धता दोहराते हुए कहा 
कि सभी विभाग आपसी समन्वय 
के साथ कार्य करेंगे और जनता की 
अपेक्षाओं पर खरा उतरने के लिए 
हरसंभव प्रयास किए जाएंगे।

गुरुद्वारा सिंह शहीदां सोहाना के पास खुल े
शराब ठेके को जल्द शिफ्ट करने की मांग

निलंबित डीआईजी भुल्लर को हाईकोर्ट से 
राहत नहीं, सुनवाई सात जुलाई तक टली

चंडीगढ़ की कबाड़ी मार्केट में भीषण 
आग लगने से 5 दुकानें चपेट में आईं

डेराबस्सी: रुकने का नाम नहीं ले रहा ओवरस्पीड वाहनों का कहर

उपेक्षा: जीरकपुर में 5 करोड़ रुपये की 
लागत से िनर्मित बस अड्डा बना शोपीस

लालड़ू नगर परिषद को मिला नया 
नेतृत्व, जोरावर सिंह बने अध्यक्ष

सवारियों को सड़क किनारे धूप में खड़े हो करनी पड़ती है बसों की प्रतीक्षा

ट्रक के नीचे आने से जख्मी नवविवाहिता की एक टांग काटनी पड़ी, मोटरसाइकिल को दूर तक घसीटा

समर न्यूज | मोहाली

गुरुद्वारा सिंह शहीदां सभा सोहाना, 
सेक्टर-77 के प्रधान हरजिंदर सिंह 
के नेतृत्व में एक प्रतिनिधिमंडल ने 
जिला मोहाली की डिप्टी कमिश्नर 
कोमल मित्तल से मुलाकात कर मांग 
पत्र सौंपा। प्रतिनिधिमंडल ने गुरुद्वारा 
साहिब के पास खुले शराब ठेके को 
किसी अन्य स्थान पर शिफ्ट करने 
की मांग की।
   मांग पत्र में कहा गया कि गुरुद्वारा 
सिंह शहीदां के सामने जुबली वॉक, 
सेक्टर-70 में शराब का ठेका 
खोला गया है, जिससे संगतों में 
नाराजगी है। प्रतिनिधिमंडल ने कहा 
कि गुरुद्वारा साहिब की मर्यादा और 
धार्मिक भावनाओं को ध्यान में रखते 

हुए इस ठेके को तुरंत किसी अन्य 
स्थान पर शिफ्ट किया जाना चाहिए। 
प्रतिनिधिमंडल ने डिप्टी कमिश्नर से 
यह भी अपील की कि गुरुद्वारा साहिब 
के मुख्य द्वार के पास एयरपोर्ट रोड 
पर रात के समय अन्य राज्यों से 

आने वाली बसों के ठहराव पर रोक 
लगाई जाए। पत्र में कहा गया कि रात 
के समय कुछ बसें गुरुद्वारा साहिब 
के सामने रुकती हैं, जहां कुछ यात्री 
बीड़ी, सिगरेट और तंबाकू का सेवन 
करते हैं। इससे संगतों की भावनाएं 

आहत होती हैं और कई बार विवाद 
की स्थिति भी बन सकती है।
   प्रतिनिधिमंडल ने प्रशासन से 
मांग की कि इन बसों का ठहराव 
किसी अन्य उपयुक्त स्थान पर किया 
जाए, ताकि धार्मिक स्थल की मर्यादा 
कायम रहे और संगतों व यात्रियों के 
बीच किसी भी तरह की तकरार से 
बचा जा सके। इस मौके पर भारतीय 
किसान यूनियन राजेवाल के प्रदेश 
सचिव परमदीप सिंह बैदवाण और 
म्युनिसिपल काउंसलर गुरजीत 
सिंह मटौर सहित अन्य नेता भी 
प्रतिनिधिमंडल के साथ मौजूद रहे। 
प्रतिनिधिमंडल ने उम्मीद जताई कि 
जिला प्रशासन संगतों की भावनाओं 
को ध्यान में रखते हुए मामले का 
जल्द समाधान करेगा।

समर न्यूज | चंडीगढ़

भ्रष्टाचार के मामले में गिरफ्तार पंजाब 
पुलिस के निलंबित डीआईजी हरचरण 
सिंह भुल्लर को फिलहाल पंजाब एंड 
हरियाणा हाईकोर्ट से कोई राहत नहीं 
मिली है। शुक्रवार को उनकी नियमित 
जमानत याचिका पर सुनवाई हुई, 
लेकिन हाईकोर्ट ने बिना कोई अंतरिम 
राहत दिए मामले की अगली सुनवाई 
7 जुलाई तक के लिए स्थगित कर दी।
  इससे पहले उनकी जमानत याचिका 
हाईकोर्ट से खारिज हो चुकी थी। इसके 
बाद उन्होंने सुप्रीम कोर्ट में याचिका 
दायर की थी, जिसे 10 अप्रैल को 
खारिज कर दिया गया था।
ालांकि, सुप्रीम कोर्ट ने अपने आदेश 
में यह छूट दी थी कि यदि 2 महीने 
के भीतर मामले का ट्रायल शुरू नहीं होता है, तो वह दोबारा जमानत के लिए अदालत का रुख कर सकते हैं।

निशान | चंडीगढ़
समर न्यूज 

चंडीगढ़ के डड्डूमाजरा रोड स्थित 
तोगा रोड की कबाड़ी मार्केट में 
शुक्रवार को भीषण आग लग गई। 
आग इतनी तेजी से फैली कि देखते 
ही देखते करीब 5 दुकानें इसकी 
चपेट में आ गईं। मार्केट में पुरानी 
गाड़ियां, इंजन, टायर, प्लास्टिक 
और अन्य स्पेयर पार्ट्स बड़ी मात्रा 
में रखे होने के कारण आग ने कुछ 
ही देर में विकराल रूप ले लिया।
   घटना की सूचना मिलते ही 
दमकल विभाग की करीब एक 
दर्जन गाड़ियां मौके पर पहुंचीं और 
आग बुझाने का अभियान शुरू 
किया। दमकल कर्मियों को आग पर 
काबू पाने के लिए काफी मशक्कत 
करनी पड़ी। आग एक दुकान से 
दूसरी दुकान तक फैलती चली गई, 

जिससे मार्केट में अफरा-तफरी का 
माहौल बन गया। यह कबाड़ी मार्केट 
डड्डूमाजरा रोड पर मुल्लांपुर क्रिकेट 
स्टेडियम जाने वाले तोगा रोड 
मार्ग के पास स्थित है। यहां 30 से 
अधिक दुकानें हैं, जहां दुर्घटनाग्रस्त 
और पुरानी गाड़ियों के पुर्जे रखे जाते 
हैं। ज्वलनशील सामग्री अधिक होने 
के कारण आग तेजी से फैल गई। 
सुरक्षा को ध्यान में रखते हुए पुलिस 
ने मार्केट के दोनों ओर से सड़क 

बंद कर दी, ताकि लोगों को सुरक्षित 
दूरी पर रखा जा सके और दमकल 
की गाड़ियों को आग बुझाने में किसी 
तरह की परेशानी न हो। मौके पर 
पुलिस और प्रशासन की टीमें भी 
पहुंचीं और इलाके को खाली कराया 
गया। फिलहाल किसी जनहानि की 
सूचना नहीं है, लेकिन कई दुकानों में 
रखा सामान जलकर खाक हो गया 
है। आग लगने के कारणों का अभी 
पता नहीं चल पाया है। 

{सैकड़ों हादसों के बावजूद  
प्रशासन नहीं पा सका नकेल 

गुरमीत सिंह | डेराबस्सी
समर न्यूज 

डेराबस्सी के भांखरपुर के निकट 
बीते दिन हुए एक दिल दहला देने 
वाले सड़क हादसे में नवविवाहिता 
की एक टांग काटनी पड़ी। 
   पीजीआई के विशेषज्ञ डॉक्टरों 
ने उसे बचाने के लिए यह कठिन 
निर्णय लिया। बताया गया है कि 
हादसे में पीड़िता की दोनों टांगे ट्रक 
के टायरों के नीचे आकर बुरी तरह 
कुचली गई थीं। दूसरी टांग की भी 
गंभीर चोटें थीं, जिसे डॉक्टर रॉड 
लगाकर लगातार ठीक करने की 
कोशिश कर रहे हैं।
   {कैसे हुआ हादसा: पीड़िता की 
पहचान 20 वर्षीय वैशाली के रूप 

में हुई है। शिकायतकर्ता और पीड़िता 
के पति अंकुश (22), जो मूल रूप 
से चन्दूरा मुजफ्फरनगर, उत्तर प्रदेश 
के निवासी हैं और वर्तमान में सुंदर 
नगर कॉलोनी, भांखरपुर में रहते 
हैं, ने बताया कि वह रात करीब 9 
बजे अपनी पत्नी को जीरकपुर से 
दवा दिलाकर मोटरसाइकिल पर 
घर लौट रहे थे। जब वे भांखरपुर 

के पास सड़क किनारे खड़े होकर 
मुड़ने के लिए इंतजार कर रहे थे, 
तभी जीरकपुर दिशा से एक तेज 
रफ्तार ट्रक ने लापरवाही से उनकी 
मोटरसाइकिल के पीछे से टक्कर 
मार दी। अंकुश के अनुसार टक्कर 
लगते ही वह सड़क पर गिर गया 
और ट्रक ने उनकी मोटरसाइकिल 
को काफी दूर तक घसीट लिया। 
   इस दौरान उसकी पत्नी विशालि 
ट्रक के टायरों के नीचे आ गईं। ट्रक 
के टायरों ने उनकी दोनों टांगों को 
कुचल दिया। स्थानीय लोगों के आने 
से ट्रक चालक मौके से भाग गया। 
घटना के बाद वहां मौजूद लोगों ने 
पीड़िता को हस्पताल पहुंचाया, जहां 
से उन्हें में पीजीआई रेफर किया 
गया, जहां डॉक्टरों ने आपात में एक 
टांग काटने का निर्णय लिया ताकि 
जीवन बचाया जा सके।

गुरमीत सिंह | ज़ीरकपुर
समर न्यूज

ज़ीरकपुर में स्थायी और कारगर 
बस अड्डे की कमी आज भी हज़ारों 
यात्रियों के लिए बड़ी समस्या बनी हुई 
है। लाखों रुपये नहीं बल्कि करीब 5 
करोड़ की लागत से 2015 में कालका 
चौक के नज़दीक बनाए गए इस बस 
टर्मिनल ने गलत योजना के कारण 
अपना उद्देश्य पूरा नहीं किया। 
   नतीजतन, चंडीगढ़–दिल्ली मार्ग 
की अधिकतर लंबी दूरी की बसें 
फ्लाईओवर के ऊपर से ही गुजर जाती 
हैं और यात्रियों को सड़क किनारे खड़े 
होकर बसों का इंतज़ार करना पड़ता है। 
करीब 5 करोड़ में तैयार इस टर्मिनल 
में बसों का आवागमन न के बराबर 
रहने से यह लगभग सुनसान पड़ा है 
और लोग इसे अब पार्किंग के तौर पर 
उपयोग करने लगे हैं। 
  फ्लाईओवर के नीचे बढ़ते ट्रैफिक के 
कारण बसों का टर्मिनल के अंदर आना 
व्यावहारिक नहीं रह गया है। चंडीगढ़–
अंबाला राष्ट्रीय मार्ग पर ट्रैफिक दबाव 
को देखते हुए हाईकोर्ट ने लंबी दूरी की 
बसों को फ्लाईओवर के नीचे जाने 

से रोका हुआ है। इस वजह से बसें 
सिंहपुरा चौक और पटियाला चौक के 
पास ही रुकती हैं, जहां यात्रियों के लिए 
न शेड हैं और न बैठने की सुविधाएँ। 
धूप, बारिश और सर्दी में लोग खुले 
आसमान के नीचे इंतज़ार करने को 
मजबूर हैं। नगर परिषद द्वारा सिंहपुरा 
के पास बस क्यू शेल्टर बनाए जाने के 
बावजूद बसें वहां रुककर शेल्टर का 
लाभ नहीं लेतीं, जिससे यह सुविधा भी 
बेअसर साबित हो रही है। मुख्य सड़क 

पर बसों के रुकने से हादसों का खतरा 
भी बना रहता है। हैरानी की बात है 
कि नजदीक में ट्रैफिक पुलिस का बीट 
बॉक्स होने के बावजूद इस समस्या की 
ओर प्रभावशाली ध्यान नहीं दिया गया। 
  शहरवासियों ने मांग की है कि शहर के 
बाहर एक सुविधाजनक व योजनाबद्ध 
बस अड्डा बनाया जाए। तब तक 
आस्थायी बस अड्डों पर शेड, बैठने 
की व्यवस्था और अन्य आधारभूत 
सुविधाएँ उपलब्ध करवाई जाएँ।

गुरमीत सिंह | लालड़ू
समर न्यूज 

लालड़ू नगर परिषद में आम आदमी 
पार्टी को स्पष्ट बहुमत मिलने 
के उपरांत आज नगर परिषद के 
अध्यक्ष, वरिष्ठ उपाध्यक्ष तथा 
उपाध्यक्ष का निर्वाचन संपन्न हुआ।
    निर्वाचन के दौरान वार्ड नंबर 
6 से पार्षद जोरावर सिंह सर्वसम्मति 
से नगर परिषद के अध्यक्ष, वार्ड 
नंबर 8 से पार्षद श्री हरीश मदान 
वरिष्ठ उपाध्यक्ष तथा वार्ड नंबर 4 
से पार्षद श्री अमन राणा उपाध्यक्ष 
निर्वाचित हुए। इस अवसर पर 
विधायक कुलजीत सिंह रंधावा 
ने नवनिर्वाचित पदाधिकारियों को 
बधाई देते हुए लालड़ू के शहरी 
मतदाताओं का विशेष रूप से 

धन्यवाद किया, जिन्होंने नगर परिषद 
की 17 में से 13 सीटों पर आम 
आदमी पार्टी के उम्मीदवारों को 
विजयी बनाया। उन्होंने कहा कि 
अब सभी पार्षदों की जिम्मेदारी शहर 
के समग्र विकास को सुनिश्चित 
करने तथा नागरिकों को स्वच्छता, 
पेयजल, सड़क, सीवरेज और अन्य 

मूलभूत सुविधाएं शीघ्र उपलब्ध 
कराने की है। उन्होंने कहा कि जनता 
की अपेक्षाओं पर खरा उतरना ही 
नवनिर्वाचित जनप्रतिनिधियों की 
सर्वोच्च प्राथमिकता होनी चाहिए। इस 
अवसर पर पंजाब यूथ डेवलपमेंट 
बोर्ड के चेयरमैन परमिंदर सिंह 
गोल्डी भी उपस्थित रहे।

प्रशासक बोले यह केवल झंडा, बल्कि बड़ी जिम्मेदारी है
शुक्रवार को सेक्टर-9 स्थित यूटी सेक्रेटेरिएट में चैंपियनशिप की आधिकारिक 
घोषणा की गई। इस मौके पर डायरेक्टर स्पोर्ट्स कांप्लेक्स सौरभ अरोड़ा ने 
चैंपियनशिप का झंडा आधिकारिक तौर पर प्रशासक को सुपुर्द किया। परंपरा 
के तहत जो देश मौजूदा चैंपियनशिप करवाता है, वही इस झंडे को अगली 
प्रतियोगिता के आयोजक देश के प्रतिनिधि काे सौंपता है। पिछले हफ्ते ही 
एशियन रिले चैंपियनशिप का दूसरा संस्करण चीन के शांग्यू स्टेडियम में संपन्न 
हुआ। चंडीगढ़ के डायरेक्टर स्पोर्ट्स सौरभ अरोड़ा समापन समारोह में मौजूद 
थे। अगले साल के आयोजन के लिए उन्हें चैंपियनशिप का झंडा सौंपा गया।

इस साल भारत ने जीते तीन मेडल
इस साल चीन में हुई दूसरी एशियन रिले चैंपियनशिप में भारत ने तीन मेडल जीते। 
इनमें एक स्वर्ण, एक रजत और एक कांस्य पदक शामिल हैं। विमेन 100 मीटर 
रिले में भारत की सरबनी नंदा, एसएस स्नेहा, सुदेष्णा शिवांकर और तमन्ना की 
टीम ने स्वर्ण पदक जीता। उन्होंने 43.85 सेकेंड के रिकार्ड समय में दौड़ पूरी 
कर चीन और थाइलैंड की टीमों को पछाड़ दिया। मिक्स्ड 400 मीटर रिले में 
तीर्थेष पी.शेट्‌टी, एमआर पूवम्मा, भरत श्रीधर और नीरू पाठक ने रजत पदक 
जीता। वहीं, मिस्क्ड 100 मीटर रिले में भारतीय टीम ने कांस्य पदक जीता था।

मोनिका रावत | चंडीगढ़
समर न्यूज 

चंडीगढ़ राइफल एसोसिएशन 
(सीआरए) की ओर से 3 से 6 
जुलाई 2026 तक सेक्टर-25 
स्थित शूटिंग रेंज में पहली चंडीगढ़ 
प्री-स्टेट शूटिंग चैंपियनशिप-2026 
का आयोजन किया जाएगा। 
   प्रतियोगिता में विभिन्न आयु वर्ग 
के पुरुष एवं महिला खिलाड़ियों के 
लिए नेशनल राइफल (एनआर) 
और डेफ वर्ग की स्पर्धाएं आयोजित 
होंगी। चैंपियनशिप में .177 एयर 
राइफल, एयर पिस्टल, .22 
राइफल, .22 स्टैंडर्ड पिस्टल, .22 
फ्री पिस्टल, .22 स्पोर्ट्स पिस्टल 
तथा सेंटर फायर पिस्टल की 
प्रतियोगिताएं होंगी। 

मोनिका रावत|मोहाली
समर न्यूज 

मोहाली के नयागांव क्षेत्र में वीरवार 
देर रात एक खाली पड़ी बिल्डिंग में 
हुए खूनी हमले में 18 वर्षीय युवक 
की मौत हो गई, जबकि उसका 
साथी गंभीर रूप से 
घायल हो गया। मृतक 
की पहचान चंडीगढ़ के 
खुड्डा अलीशेर निवासी 
करण के रूप में हुई है। 
   वहीं घायल हरप्रीत सिंह का 
पीजीआई ट्रॉमा सेंटर में इलाज 
चल रहा है, जहां उसकी हालत 
गंभीर बनी हुई है। पुलिस के 
अनुसार घटना में धारदार हथियारों 
का इस्तेमाल किया गया। मामले 
में नया गांव थाना पुलिस संदिग्धों 
को हिरासत में लेकर पूछताछ कर  
रही है। 

3 से 6 जुलाई तक सेक्टर 
25 में होगी पहली चंडीगढ़ 
प्री-स्टेट शूटिंग चैंपियनशिप

नयागांव की खाली 
बिल्डिंग में धारदार 
हथियारों से हमला

हरीश मदान वरिष्ठ उपाध्यक्ष और अमन राणा उपाध्यक्ष निर्वाचित

विधायक कुलवंत सिंह ने सीवरेज लाइनों  
की सफाई करने पर विशेष जोर दिया

बैठक में पार्षदों ने अपने-अपने क्षेत्रों में अधूरे 
पड़े विकास कार्यों को शीघ्र पूरा करने, सड़कों 
की मरम्मत, खराब पड़ी स्ट्रीट लाइटों को ठीक 
कराने तथा सफाई व्यवस्था को और बेहतर बनाने 
की मांग उठाई। इसके साथ ही, बरसात के मौसम 
को ध्यान में रखते हुए जलभराव की समस्या से 
निपटने के लिए नालों और सीवरेज लाइनों की 
समय रहते सफाई सुनिश्चित करने पर भी विशेष जोर दिया गया। नगर 
निगम अधिकारियों ने आश्वासन दिया कि शहर के समग्र विकास के लिए 
चल रही योजनाओं को तेजी से आगे बढ़ाया जा रहा है तथा नागरिकों को 
किसी भी प्रकार की असुविधा का सामना नहीं करने दिया जाएगा। बैठक 
के दौरान वित्तीय मामलों एवं विभिन्न विकास परियोजनाओं की प्रगति की 
भी समीक्षा की गई और कई प्रस्तावों को मंजूरी प्रदान की गई। नगर निगम 
के प्रतिनिधियों ने कहा कि शहर को आधुनिक, स्वच्छ और सुविधाजनक 
बनाने के लिए हर संभव प्रयास किए जा रहे हैं तथा लोगों की अपेक्षाओं 
के अनुरूप विकास कार्यों में और तेजी लाई जाएगी।

5 करोड़ खर्च कर बनाया बस स्टैंड वीरान पड़ा हुआ। (नीचे) बस के इंतजार में 
सड़क पर खड़े लोग।� - समर न्यूज

जख्मी वैशाली इलाज अधीन हस्पताल 
में दाखिल।� - समर न्यूज

पुलिस कार्रवाई 
मामले के जांच अधिकारी 
एएसआई लखविंदर सिंह ने बताया 
कि पुलिस ने ट्रक चालक के 
खिलाफ संबंधित धाराओं के तहत 
मामला दर्ज कर लिया है और 
आरोपी की तलाश शुरू कर दी 
है। पुलिस आसपास के सीसीटीवी 
फुटेज और क्षेत्रीय मोटर वाहनों 
की निगरानी कर रही है ताकि 
फरार चालक का शीघ्र पता लगाया 
जा सके और दोषी को गिरफ्तार 
किया जा सके।

लोगों में रोष
स्थानीय नागरिक हादसे के बाद 
सड़क पर बढ़ती खतरनाक 
ड्राइविंग और लापरवाही पर चिंता 
जता रहे हैं और सुरक्षा बढ़ाने 
व तेज रफ्तार वाहनों पर सख्त 
कार्रवाई की मांग कर रहे हैं।

ज्यादातर सभी सरकारी गवाह
याचिका में भुल्लर ने कहा कि मामले की जांच पूरी हो चुकी है और पुलिस 
अदालत में चालान भी पेश कर चुकी है। उन्होंने दलील दी कि इस मामले 
के ज्यादातर गवाह सरकारी अधिकारी हैं और वह स्वयं भी निलंबित हैं। 
ऐसे में उनके द्वारा गवाहों को प्रभावित करने या सबूतों से छेड़छाड़ करने की 
कोई संभावना नहीं है। भुल्लर ने यह भी कहा कि सुप्रीम कोर्ट द्वारा दी गई 
समयसीमा के बावजूद मामले का ट्रायल शुरू नहीं हुआ है। इसलिए उन्हें 
नियमित जमानत का लाभ दिया जाना चाहिए। हाईकोर्ट ने फिलहाल मामले में 
कोई अंतरिम राहत देने से इन्कार कर दिया है।

यह है पूरा मामला
अक्टूबर 2025 में सीबीआई ने आरोप लगाया कि उस समय रूपनगर रेंज के 
डीआईजी रहे भुल्लर ने एक कारोबारी से एक दर्ज एफआईआर में राहत दिलाने 
और उसके कारोबार के खिलाफ सख्त कार्रवाई न करने के बदले ₹8 लाख 
की रिश्वत मांगी थी। यह रकम एक कथित बिचौलिए के माध्यम से मांगी गई। 
सीबीआई ने ट्रैप के दौरान बिचौलिए और बाद में भुल्लर को गिरफ्तार किया। 
गिरफ्तारी के बाद सीबीआई की छापेमारी में भुल्लर के ठिकानों से करोड़ों 
रुपये नकद, बड़ी मात्रा में सोने के आभूषण, महंगी घड़ियां, अनेक संपत्तियों के 
दस्तावेज और अन्य कीमती सामान मिलने का दावा किया गया।

संगत की भावना का हवाला देकर डिप्टी कमिश्नर को सौंपा मांग पत्र, गुरुद्वारा साहिब के पास बसों के ठहराव पर भी ऐतराज


